
REPUBLIKA E SHQIPERISE

KESHILLI | LARTE GJYQESOR

VENDIM
Nr. 78, daté 04.03.2021

PER
SKUALIFIKIMIN E KANDIDATES ZNJ. {...}
DHE PERJASHTIMIN E SAJ NGA PROCEDURAT E EMERIMITNE
GJYKATEN E LARTE

Késhilli i Larté Gjygésor, né mbledhjen e datés 04.03.2021, pasi u njoh me materialet e ¢éshtjes
dhe Relacionin“Pér gjendjen e faktit dhe ligjin e zbatueshém né lidhje me riverifikimin e nj€ pre;j
kritereve formale té kandidimit pér gjyqtar né Gjykatén e Larté, nga radhét e gjyqtaréve, té
kandidates znj. {...}”, pérgatitur nga relatorja, znj. Margela Shehu, si dhe pasi shqyrtoi
propozimin pér skualifikimin dhe pérjashtimin e kandidates znj. {...} nga procedura e emérimit
né Gjykatén e Larté,

VEREN

I. TE DHENA PER PROCEDUREN E VERIFIKIMIT PARAPRAK TE KANDIDATES

1. Me Vendimin nr. 87, daté 26.02.2020, Késhilli i Larté Gjygésor (mé poshté referuar edhe si
Késhilli) ka vendosur:

“1. Hapjen e procedurés sé ngritjes né detyré né Gjykatén e Larté, nga radhét e gjyqtaréve,
pér njé pozicion té liré né fushén e té drejtés civile....

3. Afati i kandidimit éshté pesé muaj nga dita e publikimit té kétij vendimi né fagen zyrtare
té internetit té Keshillit té Larté Gjygésor”.

2. Vendimi i Késhillit si mé lart pér hapjen e procedurés sé kandidimit pér né Gjykatén e Larté,
jané publikuar né fagen e tij zyrtare té internetit mé daté 28.02.2020, pérfshiré dhe njé njoftim
publik pér hapjen e késaj procedure. Pas publikimit té vendimit, afati e kandidimit ka filluar té
ecé nga dita e nesérme, pra nga data 29.02.2020, duke pérfunduar ky afat né daté 30.07.2020.

3. Me Vendimin nr. 243, daté 09.07.2020, Késhilli ka vendosur:

“l. Hapjen e procedurés sé ngritjes né detyré né Gjykatén e Larté, nga radhét e gjyqtaréve,
pér njé pozicion té liré né fushén e té drejtés penale . ...




3. Afati i kandidimit éshté deri mé daté 30.07.2020 "

4. Vendimi i Késhillit pér hapjen e procedurés sé kandidimit pér né Gjykatén e Larté sipas pikés
3, té kétij relacioni, éshté publikuar né fagen e tij zyrtare té internetit mé daté 09.07.2020,
pérfshiré dhe njé njoftim publik pér hapjen e késaj procedure. Pas publikimit té vendimit, afati e
kandidimit ka filluar té ecé nga dita e nesérme, pra nga data 10.07.2020.

5. Brenda afateve té kandidimit pér dy pozicionet e lira si mé lart, pra até né fushén e té drejtés
civile té shpallur me Vendimin e Késhillit nr. 87, daté 26.02.2020 dhe ato né fushén e té drejtés
penale té shpallur me Vendimin e Késhillit nr. 243, daté 09.07.2020, ka kandiduar edhe gjyqtarja
znj. {...}(mé poshté referuar si kandidatja), aktualisht gjyqtare prané Gjykatés sé Apelit Vloré.

6. Me Vendimin nr. 268, daté 07.08.2020, “Pér fillimin e procedurés s¢ verifikimit té kritereve
ligjore té kandidimit pér gjyqtar né Gjykatén e Larté, pér kandidatét nga radhét e gjyqtaréve, pér
pozicionet e lira té shpallura me Vendimet nr. 84 dhe nr. 87, daté 26.02.2020, si dhe Vendimet
nr. 241, nr. 242, nr. 243, nr. 244 dhe nr.245, daté 09.07.2020, t&¢ Késhillit t&€ Larté Gjyqésor”,
Késhilli ka vendosur:

“I. Fillimin e procedurés sé verifikimit té kritereve ligjore t& kandidimit pér gjygtar né
Gjykatén e Larté, pér kandidatét nga radhét e gjyqtaréve gé kané aplikuar pér pozicionet
e lira té shpallura me Vendimet nr. 84 dhe nr. 87, daté 26.02.2020 (né fushat e té drejtés
administrative dhe té sé drejtés civile), me Vendimet nr. 241, nr. 242, nr. 243 dhe nr. 244,
daté 09.07.2020 (né fushén e té drejtés penale), si dhe me Vendimin nr. 245, daté
09.07.2020 (né fushén e té drejtés administrative), té Késhillit té Larté Gjygésor.

2. Caktimin e relatorit pér secilin kandidat, si mé poshté:...7.Pér kandidaten znj. {...} -
relatore znj. Marcela Shehu; ... ”.

7. Mé daté 07.08.2020, né respektim té detyrimeve té pércaktuara né Seksionin A, Kreu VI, té
Vendimit 75/2019, né rrugé elektronike, kandidatja u njoftua: - pér fillimin e procedurés sé
verifikimit té kushteve dhe kritereve ligjore té kandidimit; - pér caktimin e relatores sé késaj
procedure verifikimi; - pér té drejtén gé kishte pér té kérkuarpérjashtimine relatores sé caktuar
dhe/ose té ¢do anétari tjetér té Késhillit, brenda 3 (tre) ditéve nga marrja e kétij njoftimi.

8. Brenda afatit té pércaktuar kandidatja nuk parashtroi ndonjé pretendim né lidhje me relatoren
e caktuar pér procedurén e verifikimit ndaj saj apo pér ndonjé anétari tjetér té& Késhillit té Larté
Gjygésor.

9. Po té njéjtén daté, bazuar né pikén 8, seksioni B, Kreu VI, té Vendimit 75/2019, né rrugé
elektronike, kandidates iu dérguan formularét dhe autorizimet pérkatése (té pércaktuara né pikén
6, seksioni B, Kreu VI, té Vendimit 75/2019) gé duhet té plotésoheshin dhe dorézoheshin prej saj
né kuadér té procedurés sé verifikimit té kushteve dhe kritereve ligjore té kandidimit.



10. Brenda afatit peséditor, kandidatja depozitoi rregullisht dokumentacionin e kérkuar té
kandidimit, ndérsa njé nga dokumentet, pikérisht formularin e deklaratés sé pasurisé, sipas
Vendimit 75/2019, kandidatja duhet ta dorézonte, jo mé voné se data 11.09.2020, prané
ILDKPKI-sé. Kjo e fundit nuk e ka njoftuar Késhillin, sikundér i éshté kérkuar, né rastin e
mospérmbushjes sé kétij detyrimi nga ana e kandidates, ¢cka nénkupton dorézimin nga kandidatja
té formularit té deklaratés sé pasurisé.

11. Né vijim té procedurés sé verifikimit, mé daté 13.08.2020, bazuar né pikén 10, Seksioni B,
Kreu VI, té Vendimit 75/2019, pérmes shkresave té vecanta, u kérkua informacion dhe raportim
nga institucionet kompetente pér verifikimin e pasurisé dhe té figurés, pér kandidatét e Gjykatés
sé Larté, ndér ta edhe pér kandidaten znj.{...}. Né lidhje me verifikimin e pasurisé dhe té figurés
sé kandidates, né kuadér té ngritjes né detyré, né kushtet kur kandidatja éshté subjekt rivlerésimi
“ex officio” sipas nenit 179/b té Kushtetutés sé Republikés sé Shqipérisé dhe Ligjit nr. 84/2016
“Pér procesin e rivlerésimit kalimtar té gjyqtaréve dhe prokuroréve né Republikén e Shqipérise”,
proces Ky qé pér até nuk kishte pérfunduar, Késhilli i Larté Gjyqgésor, me Shkresén nr. 3870
prot., daté 11.08.2020, i ka kérkuar Komisionit té Pavarur té Kualifikimit trajtimin me pérparési
té procedurés sé rivlerésimit kalimtar ndaj kandidates, bazuar kjo né Vendimin 75/2019, ku
pércaktohet se: “Kandidatét qé i nénshtrohen procedurés sé rivierésimit kalimtar sipas Ligjit
nr.84/2016 dhe jané né proceduré e sipér rivlerésimi ose pér té cilét kjo proceduré nuk ka filluar
ende, nuk i nénshtrohen procedurés sé verifikimit t€ pasurisé dhe té figurés nga Késhilli, sipas
pércaktimeve té pikave 2 deri né 7, té nenit 32, té Ligjit pér Statusin. Vendimi i Késhillit pér
kualifikimin ose jo pér kéta kandidaté do t€ mbéshtetet né vendimin e dhéné nga Komisioni i
Pavarur i Kualifikimit. N& kété rast, Késhilli i kérkon Komisionit t&¢ Pavarur t& Kualifikimit
trajtimin me pérparési té procedurés sé rivlerésimit pér kéta kandidaté. ... ” (Kreu X, Seksioni B,
pika 2).

12. Me géllim plotésimin né kohé té pozicioneve té lira né Gjykatén e Larté dhe bérjen e késaj té
fundit funksionale né njé kohé sa mé té shpejté, Késhilli i Larté Gjygésor konsideroi zhvillimin
paralelisht té& procedurés sé verifikimit té kritereve té kandidimit, me até té vlerésimit etik dhe
profesional té kandidatéve pér secilin nga pozicionet e lira. Késhtu, pér té filluar né kohé
procesin e vlerésimit etik dhe profesional té kandidatéve, cka do té mundésonte mé pas
pérmbylljen e procedurés sé renditjes dhe té pérzgjedhjes sé kandidatit té& renditur mé lart, pra
finalizimin e procedurés sé ngritjes né detyré pérmes propozimit pérkatés pér emérim, Késhilli
konsideroi ndarjen né dy faza té procedurés sé verifikimit té kritereve té kandidimit. Né fazén e
paré té procedurés sé verifikimit, kandidatét do t’i nénshtroheshin verifikimit pér tre kriteret
formale té kandidimit, né logjikén sipas té cilés kandidati gé nuk i plotésonte kéto kritere do té
duhej té skualifikohej nga kandidimi, duke mos u béré késhtu ai pjesé e procedurés sé vlerésimit
etik dhe professional, pra pér té lehtésuar kété proces dhe synuar pérfundimin né kohé té tij.
Ndérsa né fazén e dyté t€ procedurés s€ verifikimit, kandidatét do t’i nénshtroheshin verifikimit
té kriterit té pasurisé dhe té figurés. Vetém pas verifikimit té té gjithé kritereve té kandidimit,
Keéshilli do té vendoste pérfundimisht pér kualifikimin ose jo té ¢do kandidati.



13. Bazuar né sa u parashtrua né pikén 12, té kétij relacioni, né pikén 9, té Vendimeve té
Késhillit nr. 87, daté 26.02.2020 dhe nr. 243, daté 09.07.2020, pra né vendimet pér hapjen e
procedurave té ngritjes né detyré né Gjykatén e Larté, pér pozicionet e lira ku ka kandiduar edhe
znj.{...},6shté pércaktuar se: “Pér kandidatin, pér té cilin me vendim té Késhillit t&¢ Larté
Gjyqgésor verifikohet plotésimi i kritereve ligjore té kandidimit sipas shkronjave “a”, “c” dhe
“¢c”, té pikés 5, té ketij vendimi, fillon menjéheré procesi i vilerésimit etik dhe profesional: ...”.
Ndérkohé, né pikén 5, shkronja “a”, té Vendimit té Késhillit nr. 87, daté 26.02.2020, pércaktohet
se: “Kriteret ligjore qé duhet té plotésojé kandidati pér t'u ngritur né detyré né Gjykatén e Larté
pércaktohen ..., si méposhté: a) Kandidati duhet té keté ushtruar ushtruar funksionin jo mé pak
se trembédhjeté vjet né nivele mé té uléta, nga té cilat té paktén pesé vjet né fushén e sé drejtés
civile, duke pérfshiré edhe pérvojén si magjistrat i komanduar”. Ndérsa né pikén 5, shkronja “a”,
té Vendimit t& Keéshillit nr. 243, daté 09.07.2020, pércaktohet se: “Kriteret ligjore qé duhet té
plotésojé kandidati pér t'u ngritur né detyré né Gjykatén e Larté pércaktohen ..., si méposhté: a)
Kandidati duhet té keté ushtruar ushtruar funksionin jo mé pak se trembédhjeté vjet né nivele mé
té uléta, nga té cilat té paktén pesé vjet né fushén e sé drejtés penale, duke pérfshiré edhe
pérvojén si magjistrat i komanduar”. Nga ana tjetér, né shkronja “c” dhe “¢”, té pikés 5, té
kétyre dy vendimeve, pércaktohet se: “c) Kandidati duhet té mos keté masé disiplinore né fuqi,
¢) Kandidati duhet té mos jeté né situatén e papajtueshmérisé ambientale sipas pércaktimeve té
pikés 3, t€ nenit 8, té Ligjit nr. 96/2016 “Pér statusin e gjyqtaréve dhe prokuroréve né
Republikén e Shqipérisé”, i ndryshuar”.

14. Né respektim té vendimeve si mé lart t& Késhillit, sa i pérket verifikimit té tre kritereve
formale té sipérpérmendura té kandidimit pér ngritjen né detyré né Gjykatén e Larté, pér
kandidaten znj. {...} u kérkua dhe u administrua informacioni i nevojshém nga Departamenti i
Burimeve Njerézore dhe Shérbimeve Administrative prané Késhillit té Larté Gjygésor, si organi
kompetent pér krijimin dhe administrimin e dosjeve personale dhe regjistrit té gjyqgtaréve, si dhe
nga gjykatat ku kandidatja ka ushtruar funksionin e gjyqtarit.

14.1 Pér verifikimin e kritereve t€ “pérvojés profesionale minimale” dhe atij t€ “mospasjes masé
disiplinore né fuqi”, Departamenti i Burimeve Njerézore dhe Shérbimeve Administrative prané
Késhillit, me Shkresén nr. 4010/1 prot., daté 01.09.2020, pércolli informacionin dhe
dokumentacionin pérkatés té€ administruar pér kandidaten znj. {...}.

14.2 Sa i pérket kriterit té “pérvojés profesionale minimale” dhe pikérisht té “pérvojés specifike
profesionale” té kandidates né fushat e sé drejtés pérkatése té pérshtatshme pér pozicionet e lira
ku ajo ka kandiduar, pra né fushén e té drejtés civile dhe até té sé drejtés penale, referuar
gjykatave ku kandidatja ka ushtruar funksionin e gjyqtares, konkretisht né Gjykatén e Rrethit
Gjygésor Durrés, Gjykatén e Rrethit Gjygésor Vloré dhe Gjykatén e Apelit Vloré, informacioni
iu kérkua té trija kétyre gjykatave, pér té pércaktuar garté pérvojén specifike té kandidates né
fushén e té drejtés civile dhe né fushén e té drejtés penale. Gjykata e Rrethit Gjygésor Durréska
pércjellé informacionine kérkuar me Shkresén nr. 2783 prot., daté 14.08.2020, protokolluar né
Késhill me aktin nr. 3924 prot., daté 18.08.2020. Gjykata e Rrethit Gjygésor Vloréka pércjellé



informacionine kérkuar né rrugé elektronike me daté 14.08.2020. Kurse Gjykata e Apelit Vioré
ka pércjellé informacionine kérkuar né rrugé elektronike mé daté 08.09.2020.

15. Né pérfundim té verifikimit paraprak té tre kritereve formale té kandidimit pér znj.{...},
bazuar né té dhénat e grumbulluara, me Vendimin nr. 329, daté 17.09.2020, Késhilli i Larté
Gjyqgésor vendosi:

“1. Verifikimin e plotésimit nga kandidatja znj. {...}, né procedurat e ngritjes né detyré né
Gjykatén e Larté, pér pozicionin e liré né fushén e té drejtés civile, té shpallur me Vendimin e
Késhillit té Larté Gjygésor nr. 87, daté 26.02.2020 dhe pér pozicionin e liré né fushén e té
drejtés penale, té shpallur me Vendimin e Késhillit t&¢ Larté Gjygésor nr. 243, daté
09.07.2020, té kritereve té “pérvojés profesionale minimale”, té “mospasjes masé disiplinore
né fuqi” dhe té “mosqenies né situatén e papajtueshmérisé ambientale”.

2.Vijimin e procedurés sé verifikimit té kandidates pér kriteret e tjera ligjore té kandidimit né
procedurat e ngritjes né detyré né Gjykatén e Larté, pér pozicionin e liré né fushén e té
drejtés civile, té shpallur me Vendimin e Késhillit té Larté Gjyqgésor nr. 87, daté 26.02.2020
dhe pér pozicionin e liré né fushén e té drejtés penale, té shpallur me Vendimin e Késhillit té
Larté Gjygésor nr. 243, daté 09.07.2020 .

16. Mbas vendimit sipas pikés 15, té kétij relacioni, me Vendimin nr. 337, daté 24.09.2020,
Keéshilli i Larté Gjygésor vendosi:

“I. Fillimin e procedurés sé pérshpejtuar té detyruar té vlerésimit etik dhe profesional viti
kalendarik 2019, pér gjyqtarét qé kané plotésuar kriteret ligjore té kandidimit pér ngritje
né detyré né Gjykatén e Larté.

I1. Caktimin e relatorit dhe népunésit pérgjegjés pér vlerésimin pér secilin gjyqtar, si mé
poshté: ... 5. Pér gjyqtaren znj.{...} - Relator z. Erjon Muharremaj - Népunés pérgjegjés
pér vlerésimin znj. Esmerilda Habili. ...".

Il. TE DHENA MBI VIJIMIN E PROCEDURESSE VERIFIKIMIT TE KANDIDATES

17. Nga ana tjetér, pér kandidaten znj.{...} ka vijuar procedura e verifikimit pér kriteret e
kandidimit, pikérisht té pasurisé dhe té figurés, ndérsa Késhilli ka gené né pritje té pérfundimit
me pérparési té procesit té rivlerésimit kalimtar pér kandidaten. Gjaté késaj procedure, me
Shkresén nr. 1204 prot., daté 03.02.2021, Komisioni i Pavarur i Kualifikimit njoftoi Késhillin e
Larté Gjygésor pér pérfundimin e procesit té rivlerésimit kalimtar pér kandidaten znj. {...}, si
subjekt rivlerésimi “ex officio” sipas nenit 179/b té Kushtetutés sé Republikés sé Shqipérisé dhe
Ligjit nr.84/2016 “Pér rivlerésimin kalimtar té gjyqtaréve dhe prokuroréve né Republikén e
Shqipérisé”, si dhe se, me Vendimin nr. 341, daté 01.02.2021, ka vendosur: “Shkarkimin nga
detyra té subjektit té rivlerésimit, znj. {...}, si gjygtare né Gjykatén e Apelit VIoré”.

18. Mbas shqyrtimit té té dhénés sé njoftuar nga Komisioni i Pavaruar i Kualifikimit, si dhe té
dokumentacionit té administruar gjaté procedurés sé verifikimit, né Mbledhjen e datés
24.02.2021,bazuarné pikén 12, Seksioni B, Kreu VI, té Vendimit 75/2019, Komisioni i

Zhvillimit té Karrierés vendosi qé kandidatja znj.{...} té njoftohej pér gjetjen e késaj procedure
né lidhje me njé prej kritereve té kandidimit pér emérim/ngritjen né detyréne gjyqtarit té
Gjykatéssé Larté, pikérisht até té “mospasjes masé disiplinore né fuqi”.

19. Mé daté 24.02.2021, né rrugé elektronike, kandidates i éshté dérguar Njoftimi “Pér gjetjen e
procedurés sé€ verifikimit”.

20. Né Njoftimin “Pér gjetjen e procedurés s€ verifikimit”, kandidates i &shté béré e ditur se gjaté
procedurés sé verifikimit ishte evidentuar njé rrethané, e cila, bazuar né pikén 8, té nenit 48, té
Ligjit nr. 96/2016 “Pér statusin e gjyqtaréve dhe prokuroréve né Republikén e Shqipérisé”, i
ndryshuar, mund té passillte skualifikimin/ndalimin e kandidimit té saj pér emérimin/ngritjen né
detyrén e gjyqtarit té Gjykatés sé Larté, e konkretisht ajo e “pasjesmasé disiplinore né fuqi”.

21. Lidhur me rrethanén gé mund té passillte skualifikimin/ndalimin e kandidimit té saj pér
emérimin/ngritjen né detyrén e gjyqtarit t€ Gjykatés sé Larté, né Njoftimin “Pér gjetjen e
procedurés sé verifikimit”, kandidates i &shté béré e ditur se “Shkarkimin nga detyra”,
meVendimin nr. 341, daté 01.02.2021, té Komisionit té Pavarur té Kualifikimit, pérbénte masé
disiplinore né kuptim té neneve 58, pika 1, shkronja “c”, 61 dhe 62, t& Ligjit nr.84/2016 “Pér
rivlerésimin kalimtar té gjyqtaréve dhe prokuroréve né Republikén e Shqipérisé”. Ndérkohé gé,
né pikén 8, t€ nenit 48, t&€ Ligjit nr.96/2016 “Pér statusin e gjyqtaréve dhe prokuroréve né
Republikén e Shqipérisé”, i ndryshuar, pércaktohej se: “Vetém kandidatét té cilét kalojné
verifikimin e pasurisé dhe figurés dhe gé nuk kané masa disiplinore né fuqi, pranohen né
procedurat e métejshme té ngritjes né detyré”.Kurse né pikén 7, Seksioni B, Kreun X, té
Vendimit 75/2019, nxjerr, ndér té tjera, edhe pér zbatimin e neneve 32 dhe 48, té Ligjit
nr.96/2016 “Pér statusin ¢ gjyqtaréve dhe prokuroréve né Republikén e Shqipérisé”, pércaktohej
se: “7. Kandidatét subjekt i procedurés sé rivlerésimit kalimtar sipas Ligjit nr.84/2016, té cilét
nuk jané konfirmuar né detyré me vendim té Komisionit té Pavarur té Kualifikimit, edhe kur ndaj
atij vendimi éshté paraqgitur ankim, nuk pranohen té kandidojné dhe nuk i nénshtrohen
procedurés sé verifikimit té kushteve dhe kritereve té tjera ligjore té kandidimit sipas pikave 2
deri né 7, té nenit 32, té Ligjit pér Statusin”.

22. Népérmjet Njoftimit “Pér gjetjen e procedurés sé verifikimit”, kandidatesi &shté béré e ditur
se, né respektim té té drejtés pér t’u dégjuar té subjektit né njé proceduré administrative, si dhe
né zbatim té Vendimit 75/2019 (shkronja “a”, pika 12, Seksioni B, Kreu VI), kishte té drejtén pér
té paragitur shpjegime lidhur me gjetjen e procedurés sé verifikimit, si dhe ¢do dokumentacion
mbéshtetés sipas vlerésimit té saj, ndérsa afati pér paragitjen e shpjegimeve dhe dokumenteve
mbéshtetés ishte 5 (pesé) dité dhe fillonte nga dita e nesérme e marrjes sé njoftimit.

23. Bashké me Njoftimin “Pér gjetjen e procedurés s¢ verifikimit”, kandidates i &shté dérguar
edhe Shkresa nr. 1204 prot., daté 03.02.2021, e Komisionit té Pavarur té Kualifikimit.

24. Brenda afatit té caktuar, mé daté 01.03.2021, kandidatjaka depozituar né Késhillin e Larté
Gjygésor, shpjegimené lidhje me gjetjen e procedurés sé verifikimit.



25. Né shpjegimet e saj pér gjetjen e procedurés sé verifikimit, kandidatja ka parashtruar se:

“Né vijim, ndjehem e detyruar té jap shpjegimet e mia, né lidhje me Njoftimin “Pér gjetjen e

procedurés sé verifikimit” té Komisionit té Zhvillimit té Karrierés, pasi né rast té
mosparagitjes sé kétyre shpjegimeve, pretendimet e mia nuk mund t'i parashtroj né mbrojtje
té interesave té mia personale né Kolegjin e Posagém té Apelimit, dhe mé tej né Gjykatén e
Strasbourgut.

Si¢ jeni né dijeni, me besimin se kontributi im do té ishte sado pak i vlefshém, né kushtet kur
Gjykata e Larté prej disa vitesh nuk funksionon, kam paraqitur kérkesé pér pozicionin e liré
né fushén e té drejtés civile, té shpallur me Vendimin e Késhillit t¢ Larté Gjygésor nr. 87,
daté 26.02.2020 dhe pér pozicionin e liré né fushén e té drejtés penale, té shpallur me
vendimin e Késhillit té Larté Gjygésor nr. 243 daté 09.07.2020.

Me Vendimin nr. 329 daté 17.09.2020 Késhilli i Larté Gjygésor ka vendosur:

1. Verifikimin e plotésimit nga kandidatja znj.{...}, né procedurat e ngritjes né detyré né
Gjykatén e Larté, pér pozicionin e liré né fushén e té drejtés civile , té shpallur me
Vendimin e Késhillit té Larté Gjygésor nr. 87, daté 26.02.2020 dhe pér pozicionin e liré
né fushén e té drejtés penale, té shpallur me vendimin e Késhillit té Larté Gjygésor nr.
243 daté 09.07.2020, té kritereve té “pérvojés profesionale minimale”, t¢ “mospasjes
masé disiplinore né fuqi” dhe té “mosqénies né situatén e papajtueshmérisé ambientale”.

2. Vijimin e procedurés sé verifikimit té kandidates pér kriteret e tjera ligjore té
kandidimit né procedurat e ngritjes né detyré né Gjykatén e Larté, pér pozicionin e liré
né fushén e té drejtés civile, té shpallur me Vendimin e Késhillit té Larté Gjyqgésor nr. 87,
daté 26.02.2020 dhe pér pozicionin e lire né fushén e té drejtés penale, té shpallur me
Vendimin e Késhillit té Larté Gjyqgésor nr. 243, daté 09.07.2020.

Ky Vendim mé éshté komunikuar elektronikisht né daté 22.09.2020.

Né datén 25.02.2021, né rrugé elektronike mé éshté komunikuar Njoftimi “Pér gjetjen e
procedurés sé verifikimit”, nga pérmbajtia e sé cilés rezulton qé sipas Késhillit té Larté
Gjygésor, Komisioni i Zhvillimit t&¢ Karrierés, pas Vendimit nr. 341 daté 01.02.2021 té
Komisionit té Pavarur té Kualifikimit, &shté vlerésuar se ky vendim, pérbén masé disipinore
né kuptim té neneve 58, pika 1, shkronja “c” dhe 61, 62 té Ligjit nr. 84/2016 “Pér vierésimin
kalimtar té gjyqtaréve dhe prokuroréve né Republikén e Shqipérisé”.

Kjo gjetije mé éshté komunikuar duke m'u dhéné njékohésisht e drejta pér té dhéné
shpjegime.

Vlerésoj se konstatimi i Komisionit t& Zhvillimit t€ Karrierés, vjen né kundérshtim me njé
vendim té Keéshillit té Larté Gjygésor, vendim i cili nuk éshté revokuar dhe né bazé té té cilit
éshté hetuar dhe éshté konstatuar se sipas dokumentacionit té administruar nga Keéshilli i
Larté Gjygésor ndaj meje nuk ka masé disipinore né fugi.

Né pikén 8, té nenit 48, té Ligjit nr. 96/2016 “Pér statusin e gjyqtaréve dhe prokuroréve né
Republikén e Shqipérisé”, i ndryshuar, pércaktohet se: “Vetéem kandidatét té cilét kalojné



verifikimin e pasurisé dhe figurés dhe gé nuk kané masa disiplinore né fugi, pranohen né
procedurat e métejshme té ngritjes né detyré”. Sipas té njéjtit ligj, masat disiplinore, referuar
nenit 105 té tij, merren nga Késhilli i Larté Gjygésor. Si¢ éshté konstatuar sipas
dokumentacionit té administruar nga Késhilli i Larté Gjygésor ndaj meje nuk ka masé
disipinore né fuqi.

Né lidhje me Vendimin nr. 341 daté 01.02.2021 té Komisionit té Pavarur té Kualifikimit, me
té cilin éshté vendosur shkarkimi im nga detyra, vendim i cili nuk éshté arsyetuar dhe nuk
éshté publikuar, pér pasojé ende nuk kam vendosur nése do ta ankimoj ose jo, pra nuk ka
marré formé té preré, nuk pérbén “masé disiplinore né fuqi” né kuptim t€ nenit 48, té Ligjit
nr. 96/2016 “Pér statusin e gjyqtaréve dhe prokuroréve né Republikén e Shqipérisé”. Né
asnjé dispozité té ligjit nr. 96/2016 “Pér statusin e gjyqtaréve dhe prokuroréve né
Republikén e Shqipérisé” nuk referohet tek ligji nr. 84/2016 “Pér vierésimin kalimtar té
givqtaréve dhe prokuroréve né Republikén e Shqipérisé”. Né nenin 164 té ligjit nr. 96/2016
“Pér statusin e gjyqtaréve dhe prokuroréve né Republikén e Shqipérisé”, vendimi i
Komisionit té Pavarur té Kualifikimit, i cili nuk ka marré formé té preré, nuk cénon statusin e
magjistratit. Pra, aktualisht kam statusin e magjistratit, dhe ndaj meje nuk ka masé
disiplinore né fuqi, té marré nga organi i caktuar me ligj pér marrjen e masave disiplinore.

Pérsa i pérket pikés 7, Seksioni B, Kreun X, té Vendimit té Késhillit t& Larté Gjyqgésor nr. 75,
daté 23.05.2019, “Pér procedurén e verifikimit té kushteve dhe kritereve pér rekrutimin e
kandidatéve pér gjyqtaré, pér zhvillimin e karrierés sé gjygtaréve dhe pér emérimin e
gjyqtaréve té Gjykatés sé Larté”, né té cilén pércaktohet se: “7. Kandidatét subjekt i
procedurés sé rivlerésimit kalimtar sipas Ligjit nr.84/2016, té cilét nuk jané konfirmuar né
detyré me vendim té Komisionit té Pavarur té Kualifikimit, edhe kur ndaj atij vendimi éshté
paragitur ankim, nuk pranohen té kandidojné dhe nuk i nénshtrohen procedurés sé
verifikimit té kushteve dhe kritereve té tjera ligjore té kandidimit sipas pikave 2 deri né 7, té
nenit 32, té Ligjit pér Statusin”, né vierésimin tim vjen né kundérshtim me nenin 48 té ligjit
nr. 96/2016 “Pér statusin e gjyqtaréve dhe prokuroréve né Republikén e Shqipérisé” si dhe
me nenin 118 té Kushtetutés.

Né nenin 118/2 té Kushtetutés parashikohet se: “2. Ligji duhet té autorizojé nxjerrjen e
akteve nénligjore, té pércaktojé organin kompetent, ¢éshtjet qé duhen rregulluar, si dhe
parimet né bazé té té cilave nxirren kéto akte.”

Né nenin 49/14 té Ligjit nr. 96/2016 “Pér statusin e gjyqtaréve dhe prokuroréve né
Republikén e Shqipérisé”, parashikohet se: “14. Késhillat miratojné rregulla mé té
detajuara, té cilat pércaktojné: a) kriteret pér etikén dhe veprimtariné profesionale ndérmjet
kandidatéve me piké té barabarta vlerésimi; b) kriteret pér vlerésimin e pérvojés
profesionale qé kérkohet pér pozicionin e liré;c) procedurén qé ndiget né rastin e pikéve té
barabarta,¢) zbatimin dhe pérshtatjen e parashikimeve té kétij neni pér pozicionet e lira té
pérkohshme.”

Pra, neni 48 i té Ligjit nr. 96/2016 “Pér statusin e gjyqtaréve dhe prokuroréve né Republikén
e Shqipérisé”, i ndryshuar, ka autorizuar Késhillin e Larté Gjygésor té nxjerré akte
nénligjore vetém né céshtjet e parashikuara né pikén 14 té tij, jo pér céshtje té tjera, apo pér



vendosjen e kritereve té reja, interpretimin e zgjeruar té kritereve, etj. Pér pasojé vendosja e
njé kriteri gé nuk e parashikon ligji, nuk ka géné brenda fushés sé kompetencave gé ligji i ka
njohur Késhillit té Larté Gjygésor. Kjo “gjetje” e Komisionit té Zhvillimit té Karrierés, nuk
ka lidhje me kriteret gé neni 48 i ligjit nr. 96/2016 “Pér statusin e gjyqtaréve dhe
prokuroréve né Republikén e Shqipérisé” ka pércaktuar, por éshté né tejkalim té tyre, pasi
rrjedh nga njé akt nénligjor i cili pérmban parashikime tej kompetencés dhe diskrecionit gé
ligji ka parashikuar pér organin gé ka nxjerré kété akt.

Vlerésimi im i parashtruar mé lart, si¢ edhe e kam pérmendur né fillim té shpjegimeve té mia,
éshté i detyruar té jepet prej meje. Si¢ edhe kam parashtruar vendimi i Komisionit té Pavarur
té Kualifikimit nuk éshté publikuar ende, nuk jam né dijeni t& pérmbajtjes sé tij, dhe pér
pasojé mund té pérbéjé shkak ankimi prej meje, fakti gé vendimi cénon té drejta té mia, té
mbrojtura nga Konventa Europiane e té Drejtave té Njeriut (neni 8), pretendime té cilat nuk
mund t'i parashtroj né rast se nuk i kam ngritur para juridiksionit t€ brendshém. Qéllimi im,
né asnjé rast, nuk éshté té béhem pengesé pér vazhdimin e procedurave té ngritjes sé
Gjykatés sé Larté, kjo duket garté edhe nga fakti i kandidimit tim, pavarésisht se pjesa mé e
madhe e magjistratéve, né proces rivlerésimi me té drejté kané hezituar, pérkundrazi, kam
marré guximin té kandidoj pikérisht pér t'i dhéné njé ndihmé, sado pak, ngritjes sé
institucioneve. Por hegja doré prej meje nga kandidimi, né kété fazé, apo mos dhénia e
shpjegimeve dhe kundérshtimeve, do té mé hiqte té drejtén e ngritjes sé pretendimeve né té
ardhmen, né lidhje me pasojat e vendimit t¢ Komisionit t& Pavarur té Kualifikimit né jetén
time profesionale dhe familjare ”.

26. Duke vlerésuar té ploté procedurén e verifikimit pér kandidaten znj. {...}, né lidhje me
kriterin e kandidimit “z& mos keté masé disiplinore né fuqi”, pércaktuar nga pika 8, e nenit 48, té
Ligjit nr.96/2016 “Pér statusin e gjyqtaréve dhe prokuroréve né€ Republikén e Shqipéris€”, i
ndryshuar, relatorja i ¢éshtjes ia parashtroi rastin Komisionit té Zhvillimit té Karrierés.

1. SHQYRTIMI NGA KOMISIONI

27. Né Mbledhjen e datés 02.03.2020, duke konsideruar té ploté procedurén e verifikimit pér
kandidaten znj. {...}, né lidhje me kriterin e kandidimit “zé mos keté masé disiplinore né fuqi”,
pércaktuar nga pika 8, e nenit 48, t€ Ligjit nr.96/2016 “Pér statusin e gjyqtaréve dhe prokuroréve
né Republikén e Shqipéris€”, i ndryshuar, si dhe duke vlerésuar se aktualisht, pér kandidaten,
verifikohet njé e dhéne e re né lidhje me njé prej kritereve formale té kandidimit, mbi té cilén,
Keéshilli, kryesisht, bazuar né nenet 113 dhe 114 té Kodit té Procedurave Administrative, me
géllimin rivendosjen e ligjshmérisé, duhet té shqyrtojé ligjshmériné e Vendimit té tij nr. 329,
daté 17.09.2020, e dhéné kjo, gé nga ana tjetér, mund té passjell edhe skualifikimin e kandidates
nga procedurat e emérimit né Gjykatén e Larté, bazuar né pikén 3, Seksioni C, Kreu VI, té
Vendimit 75/2019, Komisioni i Zhvillimit té Karrierés vendosi kalimin e ¢éshtjes pér shqyrtim
né mbledhjen plenare té Késhillit té Larté Gjyqgésor pér té vlerésuar dhe vendosur Ky i fundit pér
shfugizimin e Vendimit té tij nr. 329, daté 17.09.2020 dhe skualifikimin e kandidates e
pérjashtimin e saj nga procedurat e emérimit né Gjykatén e Larté ose pér vijimin e procedurés sé
verifikimit pér té.



IV. SHQYRTIMI NGA KESHILLI

28. Késhilli i Larté Gjygésor, pasi u njoh me relacionin pérkatés té relatores sé c¢éshtjes, si dhe
materialet e grumbulluara gjaté verifikimit, konstaton se pér kandidaten, aktualisht, éshté
verifikuar njé rrethané gé con né pérfundimin e mospérmbushjes prej saj té njé prej kritereve té
kandidimit, pikérisht atij t& “mospasjes masé disiplinore né fuqi”, pércaktuar né pikén 8, té nenit
48, té Ligjit nr. 96/2016 “Pér statusin e gjyqtaréve dhe prokuroréve né Republikén e Shqipérisé”,
i ndryshuar.

29. Rrethana e konstatuar rishtazi lidhet me faktin e “shkarkimit nga detyra ”’té kandidates, me
Vendimin nr. 341, daté 01.02.2021, té Komisionit té Pavarur té Kualifikimit, pra té organit té
ngarkuar nga Kushtetuta pér kryerjen e procesit té rivlerésimit. “Shkarkimi nga detyra ’pérbén
masé disiplinore né kuptim té legjislacionit né fuqi, ¢ka pércaktohet shprehimisht né nenin 58,
pika 1, sikundér edhe né nenin 60, té Ligjit nr.84/2016 “Pér rivlerésimin kalimtar t& gjyqtaréve
dhe prokuroréve né Republikén e Shqipérisé”, ligj i cili rregullon procesin e rivlerésimit dhe
masat disiplinore gé mund té ndérmerren né kuadér té tij, pérfshiré edhe ndaj gjyqgtaréve subjekt
rivlerésimi “ex officio” sipas nenit 179/b té Kushtetutés sé Republikés sé Shqipérisé.

30. Késhilli i Larté Gjygésor ka né konsideraté se vendimi i Komisionit té Pavarur té
Kualifikimit pér dhénien e masés disiplinore “shkarkim nga detyra”, éshté njé vendim pasojat
juridike té té cilit fillojné menjéheré me njoftimin e tij, duke pérbéré ai shkak pér ndérprerjen e
menjéhershme té ushtrimit té detyrés nga gjyqgtari ose prokurori subjekt rivlerésimi ndaj té cilit ai
éshté marré. Né pikén 7, té nenit 179/b té Kushtetutés sé Republikés sé Shqipérisé, pércaktohet
se: “Moskalimi me sukses i procesit té rivlerésimit pérbén shkak pér mbarimin e menjéhershém
té ushtrimit té detyrés, krahas shkageve té parashikuara né Kushtetuté .

31. Késhilli i Larté Gjyqgésor vleréson se fakti qé kandidatja subjekt rivlerésimi nuk éshté njohur
ende me arsyetimin e vendimit t& Komisionit té Pavarur té Kualifikimit, ndaj té cilit gézon té
drejtén e ankimit gjyqgésor pérpara Kolegjit té Posacém té Apelimit, nuk ndikon né fillimin e
menjéhershém té efekteve té masés disiplinore “shkarkim nga detyra” té dhéné ndaj saj. Té
drejtat e subjektit té rivlerésimit pas dhénies sé vendimit t& Komisionit té Pavarur té Kualifikimit
pércaktohen né nenin 62, té Ligjit nr.84/2016 “Pér rivlerésimin kalimtar té gjyqtaréve dhe
prokuroréve né Republikén e Shqipérisé”, ku parashikohet se: “1. Subjekti i rivlerésimit, i cili ka
ushtruar té drejtén e ankimit ndaj vendimit t¢ Komisionit pér masén disiplinore pér shkarkimin
nga detyra, pezullohet ex lege nga detyra e tij né pritje té vendimit té Kolegjit té Apelimeve.
Gjaté periudhés sé pezullimit atij i njihet e drejta e pagés né masén 75 pér qind té saj, né
pérputhje me nenin F, pika 5, t&€ Aneksit t&€ Kushtetutés.2. Né kété rast, subjekti i rivlerésimit nuk
ka té drejté té shqyrtojé dhe té gjykojé ¢éshtje. ... ”.Pra, pavarésisht se gjyqtari i “shkarkuar nga
detyra” prej Komisionit té Pavarur té Kualifikimit vijon té ruajé statusin e magjistratit deri né
shqyrtimin e ¢éshtjes nga Kolegji i Posacém i Apelimit, né rastin kur paragitet ankim gjygésor, ai
ligjérisht éshté nén efektet e njé mase disiplinore, ndérsa i ndalohet ushtrimi i detyrés.

32. Fakti qé masa disiplinore “shkarkim nga detyra’ndaj gjyqgtares kandidate nuk éshté marré
nga Késhilli i Larté Gjyqgésor sipas pércaktimeve té Ligjit nr. 96/2016 “Pér statusin e gjyqtaréve
dhe prokuroréve né Republikén e Shqipérisé”, i ndryshuar, nuk mund té ¢ojé né mosekzistencén
e késaj mase disiplinore. Me géllim gé té garantohet funksionimi i shtetit té sé drejtés, pavarésia
e sistemit té drejtésisé, si edhe té rikthehet besimi i publikut tek institucionet e kétij sistemi,
Kushtetuta e Republikés sé Shqipérisé, me ndryshimet e vitit 2016, parashikoi ngritjen e sistemit
té rivlerésimit té gjyqgtaréve dhe prokuroréve, njé proces Ky i jashtézakonshém dhe tranzitor, gé
kryhet nga organet e pavarura kushtetuese dhe gé ka pér géllim kontrollin e ligjshmérisé sé
pasurisé, té pastértisé sé figurés dhe té pasjesséaftésive minimale profesionale. Né kuadér té kétij
procesi ligjor, Kushtetuta dhe ligji i dalé né zbatim té saj (Ligji 84/2016), kané konsideruar qé,
né raport me objektin e rivlerésimit kalimtar, Komisioni i Pavarur i Kualifikimit vepron si organ
disiplinor ndaj gjyqtaréve dhe prokuroréve. Nisur nga kjo, vendimmarrja e kétij organi
disiplinor, i dhéné brenda kompetencave té tij, nuk mund té anashkalohet dhe t& mos merret né
konsideraté, pérfshiré edhe nga Késhilli i Larté Gjygésor. Né Vendimin nr.2, daté 18.01.2017,
Gjykata Kushtetutese éshté shprehur se: “22. | gjithé procesi i rivlerésimit té gjyqtaréve dhe
prokuroréve, si pjesé e paketés sé reformés né drejtési, edhe pse é&shté njé masé e
jashtézakonshme dhe me karakter té pérkohshém, éshté ngritur nga kushtetutébérési né rang
kushtetues, duke parashikuar institucionet gé do té kryejné kété proces, kompetencat e tyre, si
edhe ményrén e zgjedhjes sé anétaréve dhe garancité gé ata gézojné. Qéllimi i pércaktimit té
kompetencave té kétyre organeve né ményré té drejtpérdrejté né Kushtetuté do té thoté se asnjé
institucion nuk mund té marré kéto kompetenca apo t'i anashkalojé ato ”.

33. Né kushtet kur pér kandidaten verifikohet njé e dhéne e re né lidhje me njé prej kritereve
formale té kandidimit, cka afekton né térési ligjshmériné e Vendimit nr. 329, daté 17.09.2020,
me géllimin rivendosjen e situatés sé ligjshmérisé, Késhilli i Larté Gjygésor vleréson se éshté
vendi qé, kryesisht, té shfugizojé kété vendim té tij,bazuar né nenet 113 dhe 114 té Kodit té
Procedurave Administrative. Késhtu, né nenin 113, té kétij Kodi, pércaktohet se: “1. Njé akt
administrativ mund té anulohet apo shfugizohet, kryesisht nga organi publik gé ka kompetencé té
nxjerré aktin, ...2. Anulimi i njé akti administrativ ka pasoja pér té shkuarén, ndérsa shfugizimi i
aktit administrativ ka pasoja vetém pér té ardhmen. Anulimi dhe shfugizimi mund té jené té
pjesshém apo té térésishém. 3. Anulimi ose shfugizimi béhen me njé akt té ri me shkrim, i cili
anulon, shfugizon, ndryshon apo plotéson aktin e pare”.Ndérsa né nenin 114, té kétij Kodi,
pércaktohet se: “1. Me pérjashtim té rasteve té parashikuara né nenin 108, té kétij Kodi, njé akt
administrativ i paligjshém mund té anulohet apo té shfugizohet, me qéllimin rivendosjen e
ligjshmériseé.... ".

34. Nga ana tjetér, pikérisht pér shkak té té dhénés sé re té verifikuar pér kandidaten, né kushtet
kur ajo aktualisht rezulton té kété njé masé disiplinore né fuqi, cka pérbén pengesé pér pranimin
né procedurat e métejshme té ngritjes né detyré, sipas pikés 8, té nenit 48, Ligjit nr. 96/2016 “Pér
statusin e gjyqtaréve dhe prokuroréve né Republikén e Shqipérisé”, i ndryshuar,Késhilli i Larté
Gjygésor vleréson se éshté vendi pér skualifikimin e kandidates dhe pérjashtimin nga procedurat
e metejshme té ngritjes né detyré né Gjykatén e Larté, pér pozicionet e lira ku ajo ka kandiduar.

35. Késhilli i Larté Gjygésor vleréson po ashtu se né rastin konkret nuk éshté i nevojshém vijimi
I procedurés sé verifikimit té kandidates pér kriterete té kandidimit, pérsa kohé, sipas ligjit,
mosplotésimi qofté edhe i njé kushti ose kriteri té vetém kandidimi pasjell skualifikimin dhe
pérjashtimin e kandidatit nga procedurat e ngritjes né detyré/emérimit né Gjykatén e Larté.

V. KONKLUZIONE

36. Sa mé lart,duke vlerésuar se aktualisht, pér kandidaten, verifikohet njé e dhéne e re né lidhje
me njé prej kritereve formale té kandidimit, bazuar né nenet 113 dhe 114 té Kodit t& Procedurave
Administrative, me géllimin rivendosjen e ligjshmérisé, Késhilli i Larté Gjygésor arrin né
konkluzionin pér shfugizimin e vendimit té tij t8 méhershém té fazes sé verifikimit paraprak, prat
€ Vendimit nr. 329, daté 17.09.2020, si njé akt administrativ gé aktualisht klasifikohet si i
paligjshém.

37. Né vijim, Késhilli i Larté Gjygésor arrin né konkluzionin se jemi para rastit t& skualifikimit
dhe pérjashtimit té kandidates znj. {...} nga procedurat e emérimit né Gjykatén e Larté, pér
shkak té mosplotésimit prej saj té njé prej kritereve té kandidimit pér njé pozicion né Gjykatén e
Larté, konkretisht até “t& mos keté masé disiplinore né fuqi”, pércaktuar nga pika 8, e nenit 48, té
Ligjit nr.96/2016 “Pér statusin e gjyqtaréve dhe prokuroréve né Republikén e Shqipéris€”, i
ndryshuar.

PER KETO ARSYE

Mbéshtetur né nenin 136 dhe né nenin 147/a, pika 1, shkronjat “c” dhe “¢€”, té Kushtetutés sé
Republikés sé Shqipérisé, né nenin 61, pika 2, shkronja “c”, né nenin 86, shkronjat “¢” dhe “¢”,
né nenin 97, pika 1, shkronja “a” dhe pika 3, né nenin 98 té Ligjit nr. 115/2016 “Pér organet e
geverisjes sé sistemit té drejtésisé”, i ndryshuar, né nenin 48, pika 8, té Ligjit nr. 96/2016 “Pér
statusin e gjyqtaréve dhe prokuroréve né¢ Republikén e Shqipéris€”, i ndryshuar, né nenet 113
dhe 114, té Kodit t€ Procedurave Administrative, n€ nenin 58, pika 1, shkronja “c”, n€ nenet 61
dhe 62, té Ligjit nr.84/2016 “Pér rivlerésimin kalimtar té gjyqtaréve dhe prokuroréve né
Republikén e Shqipérisé”, né Kreun VI, Seksioni C, pika 12, shkronja “dh”, si dhe né¢ Kreun XI,
Seksioni B, pika 7, té Vendimit té tij nr. 75, daté 23.05.2019, “Pér procedurén e verifikimit té
kushteve dhe kritereve ligjore pér rekrutimin e kandidatéve pér gjyqtaré, pér zhvillimin e
karrierés sé gjyqtaréve dhe pér emérimin e gjyqtaréve t& Gjykatés sé¢ Lart&”,Késhilli i Larté

Gjygésor,

VENDOSI

1. Shfugizimin e vendimit nr. 329, daté 17.09.2020, té Késhillit t& Larté Gjygésor, “Pér
verifikimin e plotésimit nga kandidatja znj. {...}, té tre kritereve té kandidimit pér ngritjen

né detyré né Gjykatén e Larté, pér pozicionin e liré né fushén e té drejtés civile, té
shpallur me vendimin nr. 87 daté 26.02.2020 dhe pér pozicionin e liré né fushén e té
drejtés penale té shpallur me vendimin nr. 243 daté 09.07.2020 té Késhillit t& Larté
Gjygésor dhe vijimin e procedurés sé verifikimit pér kriteret e tjera ligjore té
kandidimit”.

2. Skualifikimin e kandidates znj. {...} dhe pérjashtimin e saj nga procedurat e emérimit né
Gjykatén e Larté, pér pozicionin e liré né fushén e té drejtés civile, té shpallur me
Vendimin e Késhillit té Larté Gjygésor nr. 87, daté 26.02.2020 dhe pér pozicionin e liré
né fushén e té drejtés penale, té shpallur me Vendimin e Késhillit té Larté Gjygésor nr.
243, daté 09.07.2020.

3. Njé kopje e arsyetuar e vendimit i njoftohet kandidates znj. {...} sipas kérkesave té nenit
98 té Ligjit nr. 115/2016 “Pér organet e geverisjes sé€ sistemit té drejtésisé”, i ndryshuar,
si dhe béhet publik né fagen zyrtare té internetit té Késhillit t& Larté Gjygésor, pasi té
redaktohet pér sigurimin e anonimatit té subjekteve.

4. Kundér vendimit mund té paraqgitet ankim né Gjykatén Administrative té Apelit, brenda 5
ditéve, nga dita e njoftimit t& vendimit té arsyetuar.

Ky vendim hyn né fugi né datén e publikimit né fagjen zyrtare té internetit té Késhillit té Larté
Gjygésor.

PER KESHILLIN E LARTE GJYQESOR

